
ქ.თბილისი
„საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“  საქართველოს მთავრობის №249 2005 წლის 31 დეკემბრის  დადგენილებაში  ცვლილების შეტანის შესახებ

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, საქართველოს მთავრობის დადგენილებაში “საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ (სსმ, 2005 წელი, სარეგისტრაციო კოდი 010.240.030.10.003.000.383) შეტანილ იქნეს ცვლილება და დადგენილებით დამტკიცებულ დებულების :
1. მე-2 მუხლს დაემატოს „დ.ე“ ქვეპუნქტი:
„დ.ე“.„შრომის უსაფრთხოების შესახებ“ საქართველოს კანონის შესაბამისად, მომეტებული საფრთხის შემცველ, მძიმე, მავნე და საშიშპირობებიან სამუშაოებზე შრომის უსაფრთხოების  ნორმების დაცვის სახელმწიფო ზედამხედველობა და ამავე კანონით, ზედამხედველი ორგანოსათვის მინიჭეული სხვა უფლებამოსილებების განხორციელება.
2. მე-3 მუხლს დაემატოს შემდეგი შინაარსის „ო6 “ – „ო9 “ქვეპუნქტები:
ო6) „შრომის უსაფრთხოების შესახებ“ საქართველოს კანონის შესაბამისად, შრომის უსაფრთხოების სფეროში სახელმწიფო პოლიტიკის განმსაზღვრელი დოკუმენტის შემუშავება და კომპეტენციის ფარგლებში მისი მიღება/გამოცემა; 
ო7) შრომის უსაფრთხოების საკითხებზე საზოგადოების ცნობიერების ამაღლება, კვლევების განხორციელება, საჭიროების შემთხვევაში სხვადასხვა ტრენინგის ჩატარების ორგანიზება/ხელშეწყობა;
ო8) იმ ინსტიტუტებთან თანამშრომლობა, რომელთა საქმიანობაც შრომის უსაფრთხოების საკითხებს უკავშირდება;
ო9) შრომის უსაფრთხოების სფეროში საქართველოს კანონმდებლობის დაცვის კონტროლი და მონიტორინგი;

3. მე-18 7 მუხლს დაემატოს შემდეგი „ვ“ – „ი“ ქვეპუნქტები:
„ვ) შრომის უსაფრთხოების სფეროში სახელმწიფო პოლიტიკის განმსაზღვრელი დოკუმენტის შემუშავება;
ზ) შრომის უსაფრთხოების საკითხებთან დაკავშირებით საქართველოს შრომის, ჯანმრთელობისა და სოციალური დაცვის მინისტრის ბრძანებების პროექტების მომზადებაში მონაწილეობა ან მომზადება  (კომპეტენციის ფარგლებში);
თ) შრომის უსაფრთხოების საკითხებზე კვლევების განხორციელება;
კ) კომპეტენციის ფარგლებში შრომისა და დასაქმების სფეროში შესაბამის ინსტიტუტებთან/ორგანიზაციებთან  თანამშრომლობა.

4. მე-188 მუხლს დაემატოს შემდეგი შინაარსის „ზ“ -ნ ქვეპუნქტები:
„ზ) შრომის უსაფრთხოების სფეროში სახელმწიფო პოლიტიკის განმსაზღვრელი დოკუმენტის შემუშავებაში მონაწილეობა; 
თ) შრომის უსაფრთხოების საკითხებთან დაკავშირებით საქართველოს შრომის, ჯანმრთელობისა და სოციალური დაცვის მინისტრის ბრძანებების პროექტების მომზადებაში მონაწილეობა ან მომზადება (კომპეტენციის ფარგლებში);
ი) შრომის უსაფრთხოების ნორმების დაცვის შემოწმების შედეგად მოპოვებულ მონაცემთა შეგროვება და სტატისტიკის წარმოება/ანალიზი, შრომის უსაფრთხოების საკითხებზე საზოგადოების ცნობიერების ამაღლება, საჭიროების შემთხვევაში სხვადასხვა ტრენინგის ჩატარების ორგანიზება/ხელშეწყობა;
კ) კომპეტენციის ფარგლებში იმ ინსტიტუტებთან თანამშრომლობა, რომელთა საქმიანობაც შრომის უსაფრთხოების საკითხებს უკავშირდება;
ლ) „შრომის უსაფრთხოების შესახებ“ საქართველოს კანონით საზედამხედველო ორგანოს ფუნქციებისა და უფლებამოსილებების განხორციელება, მათ შორის შრომის უსაფრთხოების სფეროში საქართველოს კანონმდებლობის დაცვის კონტროლი და მონიტორინგი;
მ) შრომის უსაფრთხოების მდგომარეობის შესახებ ყოველწლიური ანგარიშების მომზადება;
ნ) კომპეტენციის ფარგლებში, სამინისტროს მიერ დასადები საერთაშორისო ხელშეკრულებებების/შეთანხმებების პროექტების მომზადება.

პრემიერ-მინისტრი							გიორგი კვირიკაშვილი

განმარტებითი ბარათი

2005 წლის 31 დეკემბრის  საქართველოს მთავრობის № 249 დადგენილებაში „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ ცვლილების შეტანის შესახებ.

ა) ზოგადი ინფორმაცია დადგენილების პროექტის შესახებ:
ა. ა) დადგენილების პროექტის მიღების მიზეზი
დადგენილების პროექტის მომზადება განპირობებულია საქართველოს კანონის „შრომის უსაფრთხოების შესახებ“ მიღება. კანონის მიხედვით, საქართველოს შრომის, ჯანმრთელობისა და სოციალური დაცვის სამინისტროს, შრომის უსაფრთხოების ნორმების დაცვაზე ზედამხედველ ორგანოს (შრომის პირობების ინსპექტირების დეპარტამენტი)  ენიჭება უფლება მომეტებული საფრთხის შემცველ, მძიმე, მავნე და საშიშპირობებიან სამუშაოებზე განახორციელოს შრომის უსაფრთხოების ნორმების შემოწმება და დარღვევის აღმოჩენის შემთხვევაში გამოიყენოს შესაბამისი ადმინისტრაციული სახდელები. 
ა. ბ) დადგენილების პროექტის მიზანი
დადგენილების პროექტის მიზანია, მოხდეს  საქართველოს შრომის, ჯანმრთელობისა და სოციალური დაცვის სამინისტროს და შესაბამისი სტრუქტურული ერთეულების კომპეტენციების განსაზღვრა, რომლის საფუძველზეც მოხდება შრომის უსაფრთხოების საკითხებზე უფლებამოსილებების განხორციელდება.
ა. გ) დადგენილების პროექტის ძირითადი არსი
დადგენილების პროექტის ძირითადი არსია განისაზღვროს სამინისტროსა და სამინისტროს შესაბამისი სტრუქტურული ერთეულების უფლებამოსილებების  შრომის უსაფრთხოების საკითხებზე.
ბ) დადგენილების პროექტის  ფინანსური დასაბუთება:
	ბ.ა) დადგენილების პროექტის  მიღებასთან დაკავშირებით აუცილებელი ხარჯების დაფინანსების წყარო
დადგენილების პროექტის მიღება არ მოითხოვს დამატებით საბიუჯეტო ასიგნებებს.
	ბ.ბ) დადგენილების  პროექტის გავლენა ბიუჯეტის საშემოსავლო ნაწილზე
დადგენილების პროექტის მიღება არ მოახდენს გავლენას ბიუჯეტის  საშემოსავლო ნაწილზე
ბ. გ) დადგენილების პროექტის  გავლენა ბიუჯეტის ხარჯვით ნაწილზე
დადგენილების პროექტის მიღება გავლენას არ მოახდენს ბიუჯეტის ხარჯვით ნაწილზე. 
ბ. დ) სახელმწიფოს ახალი ფინანსური ვალდებულებები
დადგენილების პროექტით სახელმწიფოს არ ეკისრება ახალი ფინანსური ვალდებულებები. 
ბ.ე) დადგენილების პროექტის  მოსალოდნელი ფინანსური შედეგები იმ პირთათვის, რომელთა მიმართაც ვრცელდება დადგენილების მოქმედება:
დადგენილების პროექტის მიღება არ იწვევს ფინანსურ შედეგებს იმ პირთათვის, რომელთა მიმართაც ვრცელდება დადგენილების მოქმედება
ბ. ვ) დადგენილების პროექტის  დადგენილი გადასახადის, მოსაკრებლის ან სხვა სახის გადასახდელის ოდენობა და ოდენობის განსაზღვრის პრინციპი:
            დადგენილების პროექტი არ ადგენს გადასახადსა და მოსაკრებელს.
გ) დადგენილების პროექტის  მიმართება საერთაშორისო სამართლებრივ სტანდარტებთან:   
გ.ა) დადგენილების პროექტის  მიმართება ევროკავშირის დირექტივებთან
დადგენილების პროექტი არ ეწინააღმდეგება  ევროკავშირის დირექტივებს.
გ.ბ) დადგენილების პროექტის  მიმართება საერთაშორისო ორგანიზაციებში საქართველოს წევრობასთან დაკავშირებულ ვალდებულებებთან
დადგენილების პროექტი არ ეწინააღმდეგება საერთაშორისო ორგანიზაციებში საქართველოს წევრობასთან დაკავშირებულ ვალდებულებებს. 
გ.გ) დადგენილების პროექტის  მიმართება საქართველოს ორმხრივ და მრავალმხრივ ხელშეკრულებებთან
დადგენილების პროექტი არ ეწინააღმდეგება საქართველოს ორმხრივ და მრავალმხრივ ხელშეკრულებებს.
დ) დადგენილების პროექტის  მომზადების პროცესში მიღებული კონსულტაციები:
 დ.ა) სახელმწიფო, არასახელმწიფო ან/და საერთაშორისო ორგანიზაცია/დაწესებულება, ექსპერტები, რომლებმაც მონაწილეობა მიიღეს დადგენილების პროექტის შემუშავებაში, ასეთის არსებობის შემთხვევაში

დ.ბ) დადგენილების პროექტის  შემუშავებაში მონაწილე ორგანიზაციის (დაწესებულების) ან/და ექსპერტის შეფასება დადგენილების მიმართ, ასეთის არსებობის შემთხვევაში
ე) დადგენილების პროექტის ავტორი
დადგენილების პროექტის ავტორია საქართველოს შრომის, ჯანმრთელობისა და სოციალური დაცვის სამინისტრო. 
ვ) დადგენილების პროექტის ინიციატორი
დადგენილების პროექტის  ინიციატორია საქართველოს მთავრობა. 















